Mohlomphehi Motsamaisi oa Ntlo,
Bahlomphehi Litho tse Khabane

Ke ema mona ho tsebisa Litho tse Khabane tsa Ntlo hore Lekala
la Bosebeletsi ba Sechaba le ntse le hlophisa liketsahalo tse peli
tsa bohlokoa kahara Naha, tse tlo etsahala likhoeling tsa
Pulungoana le Ts'itoe ka tatellano.

Ketsahalo ea pele ke ketekelo ea Letsatsi la Bosebeletsi ba
Sechaba le tla ketekoa ka la Mashome a Mabeli (20)
Pulungoana 2026. Ketsahalo ea bobeli ke 'Moka oa bo
Mashome a Mane a Metso e Mehlano (45" African Association
of Public Administration and Managament Roundtable
Conference) o tla ba ka la Robeli ho isa ka la Leshome le Motso
o Mong (08 — 11) Ts’itoe 2026.

Ho tla ba le liketsahala tse fapaneng mabapi le liketsahalo tsena
ka bobeli, ketsahalo ea pele ke ho thakholoa (launch) ha
liketsahalo tsena tse peli, ho tla ba ka la Mashome a Mararo (30)
Mphalane. Sena se tla tSoauoa ka lebelo la bolele ba
likilomithara tse leshome (10km) tse kenyelelitseng motsamao
oa boithapollo ho tloha lifemeng tsa Phillips ho tla Maseru mall.

Ho tloha moo, mesebetsi e lebisang letsatsing la ketekelo ea
Letsatsi la Bosebeletsi ba Sechaba e tla gala ka la Leshome le
Metso e Ts’eletseng (16 Pulungoana) ho isa ka la Mashome a
Mabeli (20 Pulungoana), ‘'me mesebetsi eo ke ena e latelang:



Ka la 16 — 19 Pulungoana Makala le Litsi tsa 'Muso a tla fana ka
lits'ebeletso Maseru Mall e le mokhoa oo 'Muso o fihlelang baahi
ka lits’ebeletso.

Ka la Leshome le Metso e Supileng (17) Pulungoana, ho tla ba
le puo e hlophisitsoeng hantle ka mohoo oa selemong sena o
reng: ‘Ho matlafatsa Litsi tsa Sechaba le ho hlophisa
likamano tsa likarolo tse fapaneng ho fihlela metsi a tla
anela bohle le tsamaiso e sireletsehileng ea likhoere-khoere
ka 2063’, o tla tSohloa hammoho le sehopotso sa lilemo tse
Mashome a Ts’eletseng (60) sa boipuso ba Lesotho le hore na
se bolela eng ho 'Muso oa Lesotho le bosebeletsi ba Sechaba.

Sehlohlolo sa mokete oa letsatsi la Bosebeletsi ba Sechaba e tla
ba ka la Mashome a Mabeli (20) Pulungoana, 'me le tla ketekoa
ka mokoloko (march) ho tloha lebaleng la LCS ho ea lebaleng la
lipapali la Setsoto.

Matona a khabane leLlitho tsa Paramente ba khothaletsoa ho ba
teng liketsahalong tsa Letsatsi la Bosebeletsi ba Sechaba
literekeng, kaha selemong sena e le lekhetlo la pele nalaneng
ea ketsahalo ena, e tla ketekoa literekeng tsohle tsa Lesotho.

Ho tloha Letsatsing la Bosebeletsi ba Sechaba, ketsahalo e
kholo e tla ba ‘Mokeng oa bo Mashome a Mane a Metso e
Mehlano (45) oa AAPAM o tla gala ka la Robeli ho isa la
Leshome le Motso o mong (08-11) Ts'itoe holong ea
'Manthabiseng Maseru. Tlhoré ea ‘Moka ona e tla ba a la
Leshome (10) Tsitoe moo ho tla ba le mokete oa likhau tsa
bogapi le tsamaiso (Innovation and Management Awards).
Moketeng ona ho tla aparuoa bochaba, kahoo re tla apara
liaparo tsa rona re le Sechaba sa Basotho.

Bahlomphehi bohle ba memeloa liketsahalong tsena kaofela ka
ho ba teng ha bona le ho tSehetsa liketsahalo tsena ka hohle
kamoo ho ka khonehang.

Kea leboha Bahlomphehi

